
سه عات 10,59 ده قیقه ی شه وی پێنج شه ممه ی كۆتاییه كانی مانكی ئاب، سه لمانی كوڕی مامۆستا 
عه لی له به رزاییه كه ی خواری تونێله كه وه  له مانگه شه وێكی هێمندا كه  ته نها بۆ مردن نه ده شیا كه وته  

خواره وه و ده ستبه جێ مرد.
خواره وه و  دێته   كه له تونێله كه وه   گشتییه ی  شه قامه   ئه و  ته نیشت  تارتانه كه ی  یاریگا  له   ئێمه  
فه رعێكی بۆ ناوشارو فه رعێكی بۆ ڕۆژئاوای شار ده ڕوات، كۆمه ڵێك گه نجی گه ڕه ك بوین، شه وانی 

هاوین كۆده بووینه وه و له و یاریگایه  به بڕه  پاره یه كی كه م تا ده ره نگانێكی شه و یاریمان ده كرد. 
به   ده ك��رد  ده ستی  ب���ه رده وام  ته نها،  و  بێده نگ  هه میشه   ده ن��اس��ی،  ل���ه دووره وه   سه لمانم  من 
پانتۆڵه كه یداو زۆربه ی شه وان خۆی ده دا به سه ر ئه و ئاسنه ی كه  وه ك محاجه ره یه ك له و به رزاییه دا 
دروستكرابوو و ده یڕوانی به سه ر یاریگاكه ی ئێمه دا، هه ندێ جاریش ده هات هه ردوو ده ستی ده گرت 
به  ته لی چوارده وری یاریگاكه وه  و له تیشكی ئه و بلاجكتۆرانه ی ده ڕوانی كه  هێنده  به هێزبوون هه ر 

به سه یركردنێكی چاویان ده هێنایه  ئێش.
كاكی لێكۆڵه ر من خۆم ئه و شه وه  بینیم، كراسه  سپییه كه ی له ژێر تیشكی زه ردی بلاجكتۆره كه دا 
ده دره وشایه وه ، پانتۆڵێكی مه یله و ڕه ساسی له پێدابوو، به ڵی...به ڵی.... من ئه و شه وه  دوو جار بینیم، 

بۆچی درۆبكه م دووجاری ڕێك بینیم.
یه كه مجار كه  بینیم له ته نیشتی ته لی یاریگاكه وه  وه ستابوو، پێچه وانه ی هه مووجارێك ئه مجاره  
خۆی نه دابوو به سه ر ته له كه دا و دووریگرتبوو، من به ره و ڕووی یاریزانێكی تیپه كه ی به رامبه رمان 
كه  تۆپه كه ی پێبو به خێراییه كی وا ده ڕۆیشتم به ره و ڕووی كه  ناچاربوو به رله وه ی پێیبگه م شوتێكی 

توندی وه هام لێبدا كه  بكه وم و تۆپه كه  بكه وێته  ده ره وه ی یاریگاكه .
خوا شایه ته  جه نابی لێكۆڵه ر چۆنت بۆ ده گێڕمه وه  ئاوه هایه ، ئاوڕێكی ته نیشتم دایه وه  بۆ ئه وه ی 
سه یری تۆپه كه  بكه م سه لمانم بینی، به ڵام خوا شایه ته  وه ك ئه وه ی په یكه رێك ببینم، وه ك ئه وه ی 
جه سته یه كی مردوو ببینم، جه ناب وه ك ئه وه بوو، ئه و كوڕه  هه ر كه دونیا تاریكبووه  مردبێت و گیانی 

له ده ستدابێت و به ڵام ڕێیش بكات.
به سه روچاوێكه وه   بكات  ئه وه ی هیچ قسه یه ك  نه هات، بێ  ئاگا  به رپێی وه   نه كه وته   تۆپه كه   تا 
تیشكی  له ژێر  ئه مدیوه وه و  هه ڵداینه   بۆ  تۆپه كه ی  لێده هات  بۆنی مردنی  كه   ته عالا  و  باری  خوای 

بلاجكتۆره كاندا ونبوو.
خۆتده زانی  گ��ه وره م  ئاخر  ده ك��رد،  یاریمان  ئێمه   هێشتا  گ��ه وره م  بینیم،  كه   دووه میش  جاری 
مانگه  شه وه كانی ئاب خۆشترین كاتن بۆ یاریی نه ك بۆ كه وتنه  خواره وه و خۆكوشتن، زۆرینه ی 
و  له ئاسمانی شاردا  كه   بووبون  باڵۆن  هه ڵدانی  فێری  كه مبو  چه ند شه وێكی  منداڵه كانی شاریش 
له ژێر تیشكی مانگه شه ودا ده توت ئه ستێره ی بچووك بچووكن و ده دره وشێنه وه ، له و باڵۆنه  گه وره  
گه ورانه  ناڵێم كه  له سه ته لایتدا ده یبینین، نا ئه م باڵۆنانه  بچووكن و زۆر به رزنابنه وه ، به ڵكو به هۆی 
ئه و ئاگره  بچووكه ی ناوییه وه وه  تا مه سه فایه كی كه م له ئاسماند ا به رزده بنه وه و دواتر ده كوژێنه وه ، 
ئه و شه وه  ئاسمان یه ك پارچه  باڵۆنی ئاگراویی بچووك بچووك بوو گه وره م، هه رچه نده  وابزانم 
ئێوه  به بیانوی ئه وه ی سه ر له فڕۆكه  تێكده دات، هه ڵدانی ئه و باڵۆنانه تان له منداڵان قه ده غه كردبوو، 
به ڵام ئاخر كوا فڕۆكه  رێی ده كه ویته  ئه م شاره وه ، به ڵام منداڵ.... باشه ... باشه  گه وره م دێمه وه  سه ر 
باسه كه ی خۆمان، ئا.. ئێمه  هێشتا له ناوه ڕاستی گێمی كۆتاییدا بوین، من بۆ جاری دووه م سه لمانم 
بینی خۆی دابوو به سه ر محاجه ره كانی به رزاییه كه دا، من زۆر ماندوبووم، تیپه كه ی ئێمه  له نزیك 
گۆڵی تیپه كه ی به رامبه رمان فاوڵێكیان له سه ر گرتبوون، نازانم سه عات چه ندبوو، من له دوای دوواوه  
سه لمانی  ل��ه دووره وه   به رامبه رمان،  گرده كه ی  بۆ  به رزكرده وه   سه رم  دانیشتم،  ساتێك  بۆ  بووم 
كوڕی مامۆستا عه لیم بینی، وه ك هه موو جار خۆی دابوو به سه ر محاجه ره  ئاسنینه كاندا، ویستم 
بیری لێبكه مه وه  ئه و كوڕه  ئه مشه و وه ك شه وانی دیكه  نییه ، به ڵام كه  ناوبژیوانه كه  فیكه ی لێدانی 

فاوڵه كه ی لێدا بیرم نه كرده وه و ئاگام لێی نه ما و هه ر ئه وه نده  لێی ده زانم.
سه لمانی كوری مامۆستا عه لی، ته مه ن 25 ساڵ، هاوڕێی یه ك پۆل بووین، تاوه كو ئاماده ییشمان 
ته واوكرد پێكه وه  بووین، به ڵام كه  ئه و چوو بۆ په یمانگه و من ڕۆیشتم بۆ زانكۆ، ئیدی زۆر ئاگامان 

له یه ك نه ما.
كوڕێكی سپی پێستی بێده نگ بوو، هه میشه  چاوه كانی له بێتاقه تیدا خه واڵو ده ینواند، گرنگییه كی 
له ڕاده به ده ری به ددانه كانی ده دا، هه ر بۆیه  هه میشه  كه  زه رده خه نه یه كی ساده شی ده كرد، له ژێره وه  

ددانه كانی وه ك ورده  به فر سپی ده چوونه وه .
به ڕێز سه رگه وره ی لێكۆڵه ره وان، من ده توانم وه سفێكی ده قیقی ئه و كوڕه تان بۆ بكه م، یه كه م 
دووه میش  ده ناسم،  باش  كه سایه تیه كان  ده خوێنمه وه و  چیرۆك  و  ڕۆمان  جاروبار  له به رئه وه ی 
به رله وه ی ئه و شه وه  سه لمان خۆی له و به رزاییه  نه عله تییه  هه ڵبداته  خواره وه  من بینیم و پێكه وه  

قسه مان كرد.
وه ك  ئه وه ی  له بری  ده مزانی  نه مدیبو،  بوو  زۆر  ماوه یه كی  كرد،  ته وقه شمان  و  بینیم  ئا..ئا.. 
باوكی ببێته  مامۆستا، دوكانێكی مۆبایل چاككردنی دانابوو، ئه و عه شقێكی زۆری هه بوو بۆ مۆبایل، 

هه میشه  به پێكه نینێكی گاڵته جاڕانه وه  ده یوت: مه عقول نییه  باوك و كوڕ له یه ك ماڵدا مامۆستابن، 
هه موو ماڵێك یه ك مامۆستای كافییه .

ئه و شه وه   نا؟. من  یان  هه یه   به ڕێزتان زه وقی ڕۆمان خۆیندنه وه تان  نازانم  لێكۆڵه ر،  جه نابی 
له سه ربان خه ریكی خوێندنه وه ی ڕۆمانی )ئێواره ی په روانه (ی به ختیار عه لی بووم، مانگه شه وێكی 
جوانبوو، تیشكی مانگ ئه وه نده  به هێزبوو به ده گمه ن ئه ستێره  به  ده ره وه بوو، جاروباریش سه یركردنی 
ئاسمان، خویندنه وه كه یان ده پچڕاندم،  بۆ  فێربوبوون هه ڵیده ن  باڵۆنانه ی كه  منداڵانی گه ڕه ك  ئه و 
له حه وشه كه دا  بوو  له ماڵمان  نه گبه تی  بۆ  ئه وشه وه   ساڵانه ،  یه ك  هه یه   برازایه كم  به هه رحاڵ.. 
سه یركردنی  و  منداڵه   ئه و  گریانی  له داخی   ،10,30 چه ندبوو؟...ئا...سه عات  سه عات  ده گریا،  زۆر 
باڵۆنانه ی كه  هه رسات ناساتێك هه ڵده كرانه  ئاسمان، ڕۆمانه كه م وه لاوه ناو و هاتمه  ده ره وه   ئه و 

جگه ره یه ك بكێشم و ئیسراحه تێك بكه م.
به و شه قامه  درێژه دا هاتم كه  سه ره تاكه ی ده گه یشته  شه قامی ژێر تونێله كه و ده یڕوانی به سه ر 

یاریگاكه دا.
به ڕێز لێپرسراوی لێكۆڵه ره وان، بۆخۆم خه یاڵم ده كردو جگه ره  به دوای جگه ره دا ده مكێشا، له پڕ 
سه لمانم بینی خۆی دابوو به سه ر موحاجه ره كه داو خه ریكی مۆبایله كه ی بوو، كه  منی بینی یه كسه ر 

خستیه وه  گیرفانی.
ده گێڕا،  خۆیدا  چ��وارده وری  به   چاوانی  كرد،  ده ستی  س��اردی  به   هه ستم  كرد،  ته وقه مان  كه  
بێئه وه ی لێیبپرسم وتی: ئه مشه و هاتووم سه یری یاری ئه و گه نجانه  بكه م، تاقه تم نه بوو، وتم مانگه  
شه وێكی خۆشه ، منیش له ماڵه وه  له داخی گریانی منداڵ هاتومه ته  ده ره وه ، پێكه نینێكی كورتی كردو 
وتی: خۆت بده  به سه ر ئه م محاجه رانه داو له و به رزاییه وه  سه یری گڵۆپه كانی شاربكه ، ده زانم تۆ 
له ناو ڕۆمان و چیرۆكدا ده ژیت، چی وێنه یه ك هه یه  له مه  جوانتر، شارێك له ژێر تیشكی مانگێكی 

ته نهاو جارناجارێكیش ڕووناكی ئه و باڵۆنانه  ته نهایی مانگ تێكده ده ن.
من وتم، بۆیه  هاتومه ته  ده ره وه  له دونیای ناو كتێبه كان ده رچم، تۆش ده مبه یته وه  بۆ ئه وێ، وتی 
هاوڕێی به ڕێزم ئه مه  كتێب نییه ، ئه مه  واقیعه ، سه یركه ، ده ستی لێبده ، هه ستی پێبكه  ئه و گه نجانه  
یاریی ده كه ن، منداڵان منداڵیی خۆیان به هه ڵدانی ئه و باڵۆنانه وه  به سه رده به ن، مانگیش له و سه ری 
سه ره وه  له م شاره  ده ڕوانێت كه  گڵۆپه كانی ده یانه وێت له ڕووناكی مانگ كه مبكه نه وه .. هاوڕێی به ڕێز 
چی هه یه  له مه  جوانتر...ده توانیت ئه مانه  له ناو كتێبه كاندا ببینیت، هه ستی پێبكه یت، ده ستی لێبده یت..

ده توانیت..
ڕاستیت ده وێ جه نابی ئه فسه ر من زۆر تاقه تی قسه م نه بوو، هاتبووم بۆنی دواین شه وه كانی 
مانكی ئاب هه ڵمژم، هه ربۆیه  جگه ره یه كم داپێی و سه یرێكی سه عاته كه ی ده ستم كرد 10,45 ده قیقه  

بوو، ماڵئاواییم لێكردو تاوه كو به یانی نه ڕۆیشتم بۆ فه رمانگه،  نه مزانی مردووه .
له سه ر  بیجامه یه كه وه   و  به قات  باوكی سه لمان،  عه لی  مامۆستا  مرد،  كه  سه لمان  ئه و ساته ی 
دانیشتبوو، چاوه ڕوانی دواین هه واڵه كانی كه ناڵی جه زیره ی ده كرد، دایكی سه لمانیش  قه نه فه یه ك 
له شارێكی  هه ینییه وه   پێنج شه ممه و  به بۆنه ی  كه   كچه كه یدا  له گه ڵ  نه بوو،  خوێنه وارییه كی  كه هیچ 

دووره وه  هاتبویه وه  بۆ ماڵی باوكی، خه ریكی شۆردنی منداڵی كچه كه ی بوون.
مامۆستا عه لی وه ك هه مووجار كه  كۆنترۆڵه كه ی ده گرت به ده ستیه وه ، نه یده هێڵا كه س ته ماشای 
هیچ بكات كه ناڵی جه زیره  نه بێت، جاروباریش ده هاته وه  بۆ لای كه ناڵه  كوردییه كان، به ڵام هه رزوو 

108



هه ندێك قسه ی له به رخۆیه وه  ده كرد كه  كه س نه یده زانی جنێوه  یاخود گله یی، یه كسه ر ده یگۆڕین.
ڕێك وه ك هه موو شه وانێك و له كات و ساتی خۆیدا، له  سه عات 11,30، مامۆستا عه لی مۆبایله كه ی 

هه ڵگرت و ته له فۆنی بۆ سه لمان كرد، سه لمان هیچ هه واڵێكی نه بوو.
ناخۆشدا ڕووخسار  پێشهاتێكی  له هاتنی هه ر  ئه زموون و شاره زایی خۆی  به   مامۆستا عه لی 

تێكچوو و خۆی كۆكرده وه .
خێزان و كچه كه شی كه  خه ریكی گۆڕینی منداڵه كه بوون كه  هه ر له ئێواره وه  به گوێی مامۆستایان 

نه كردبوو بیشۆن له و دره نگانه دا نه بێت، هه ستیان كرد مامۆستا عه لی شێواوه .
ژنه كه ی منداڵه كه ی فڕێدا، به ڵام خودا ڕه حمی كرد كچه كه ی گرتیه وه ، ئه گینا ده موولووتی ده شكا، 
ڕووه و پیاوه كه ی ڕایكرد، مامۆستا به ویقاری كه سێك كه  ده توانێت خۆی ڕابگرێت له كاتی ناخۆشیدا 

وتی: ژنه كه  هیچ نییه  ڕه نگه  سه لمان ئاگای له مۆبایله كه ی نه بێت وه ڵام ناداته وه .
مۆبایل  له   ئاگای  نه كردووه   پ��ه روه رده   وه ها  به شێوه یه كی  كوڕه كه ی  ده یزانی  عه لی  مامۆستا 

نه بێت و له كات و ساتی خۆیدا وه ڵامی ته له فونه كان نه داته وه  و نه یه ته وه  بۆ ماڵه وه .
پانتۆڵه  ڕه شه كه ی كرده  پێ و كراسه  شینه  خه ت خه ته كه ی كرده  به ری، كه  ئه م به یانییه  كڕیبوی 

و ئێواره  سه لمان بۆی ئوتو كردبوو.
هاته  ده ره وه و ته له فونی بۆ براكانی كرد، ئه وه شی بیرنه چوو كه  ته له فونێكیش بۆ به ڕێوه به ری 

پۆلیس بكات كه  ساڵانێكی زۆره  ده یناسی و تێكه ڵاوی بوو.
هه رسێ براكه ی به  ئۆتۆمبیله  )بی ئێم(ه كه ی برا بچووكه كه یان له ماوه ی كه متر له  )5 (چركه دا 

گه یشتنه  سه ر شه قامه  سه ره كییه كه وه و مامۆستا عه لییان هه ڵگرت.
هه موو خزمه كان،  ماڵی  وه خته  چوونه   دره نگه   به و  یه كه یه كه   گه ڕان،  هه موو شار  ئه و شه وه  

هه موو ئه و خاوه ن دوكانی مۆبایلانه یان له خه و هه ستاند كه  له گوزه ره كه دا هاوڕێی بوون.
ته نانه ت به ڕێوه به ری پۆلیس به خۆی و چه ند سه یاره یه كه وه  هه موو كۆڵانه كانی شار گه ڕان.

به یانی ڕێك سه عات 6,30، مامۆستا عه لی پاش به سه ربردنی درێژترین شه و له ته مه نی و پاش 
ئه وه ی له دۆزینه وه ی سه لمان نائۆمێدبوو، له به ر قه ره باڵغی ماڵ خۆیان له ماڵی برا ناوه نجییه كه یان 

سه رخه وێكی شكاند، به زه نگی مۆبایله كه ی وه ئاگات، به ڕێوه به ری پۆلیس بوو.
له ژێر  چاڵاییه كداو  له   تێپه ڕده بێت،  سه ره كییه كه دا  شه قامه   به   كه   شۆفێرێك   ،6,28 سه عات 
موحاجه ره كانی ئه و شه قامه ی له شه قامی سه ره كی تونێله كه وه  جیاده بێته وه  و ڕووه و ڕۆژئاوا دێت، 

جه سته یه ك ده بینێ كه  كه وتووه  به سه ر ده مدا.
مامۆستا عه لی و براكانی و به ڕێوه به ری پۆلیس و خه ڵكی گه ڕه ك و ژماره یه كی زۆر له  مۆبایل 

فرۆش، به و به یانییه  زووه  له كه سانی یه كه م ده بن كه  ده گه نه  سه ر ته رمه كه .
مامۆستا عه لی ده ست درێژده كات و ته رمه كه  ده خاته  سه ر پشت، سه یرێكی ناوچه وانی سه لمان 
ده كات كه  هێشتا فێنكی خۆڵه كه  له سه ر ده موچاوێتی، به بێده نگ و بێئه وه ی هیچ قسه یه ك بكات چاوی 
له چاوی  فرمێسكێك  چه ند  كه سێك  مردنی  بۆ  ژیانیدا  له هه موو  بۆیه كه مجار  و  داده خات  سه لمان 
به ڕێوه به ری  سه یاره كه ی  ده یخاته   و  هه ڵده گرێت  كوڕه كه ی  ده ستی  به هه ردوو  ده كه ونه خوارو 

پۆلیسه وه .
ساڵانێك دوای ئه وه ، مامۆستا عه لی له بێده نگییه كی قووڵدا ژیاو، پاش ئه وه ی  بۆ یه كجاری وازی 

له سه یركردنی كه ناڵی جه زیره  هێنا، كتوپڕ له ڕۆژێكی ساردی زستاندا به حه سره تی وه ڵامی ئه و 

پرسیاره ی كه  لای هیچ كه س وه ڵامێكی ڕاستی ده ست نه ده كه وت، ئه وه ی كه  ئایا سه لمان خۆی 
بۆ  خ��واره وه ،  كه وتۆته   غافڵگیریكردووه و  باڵۆنه كان  سه یركردنی  یاخود  خواره وه   خستۆته   خۆی 

هه تایه  گیانی له ده ستدا.
جگه   سه یریكرد،  و  هه ڵگرت  سه لمانی  مۆبایله كه ی  ته رمه كه وه   له ته نیشت  پۆلیس  به ڕێوه به ری 
له  15 ته له فۆنی مامۆستا عه لی و براكانی، نامه یه كی ته وانه كراویش كه  هێشتا نه نێردرابوو و بێ 
ئه وه ی هیج كه سێكیش بزانێت بۆ كێ نووسراوه  له سه ر شاشه كه بوو " نازانم ئه م نامه ت بۆ بنێرم 
یان نا، به ڵام هه ستێكی قووڵم تێدایه  كه  واملێده كات خۆشم بوێیت و نامه ت بۆ بنووسم، ئێستا من 
زۆر ته نهام، له ته نهاییدا كه  هاتم له خواره وه  لای یاریگاكه  وه ستام به ڵكو یاری ئه و گه نجانه  ته نهاییم 
ده ربكات، نازانم چه ند وه ستام به ڵام بیری تۆم ده كرد، كه چی گه نجیك شوتێكی لێداو تۆپه كه  دای 
دووره   هه ندێك  كه   موحاجه ره كان  بۆلای  به رزاییه كه   سه ر  هاتمه   پچڕاندم،  خه یاڵه كانی  و  له من 
بلاجكتۆری  ڕۆشنایی  كه   هه یه   تاریك  دۆڵێكی  له نێوانیشیاندا  و  یاریگاكه دا  به سه ر  ده ڕوانێت  و 

یاریگاكه ش ناتوانێت ڕۆشنی بكاته وه .
ئێستا خۆمداوه  به سه ر موحاجه ره كانداو جارێكی تریش بیری تۆده كه م، هه میشه  ده مه وێت تۆ 

له یادمابیت، له خه یاڵمدا زیندووبیت، ده نگت له ڕۆحما بزرنگێته وه ، به ڵام ناتوانم......
زۆر  و  ڕۆیشت  زوو  بوو  باش  ك��رد،  قسه مان  هه ندێك  و  هات  كۆنم  هاوه ڵێكی  ئ��ه وه   ببوره  
داینه بڕیم لێت، ئه و هاوه ڵه م خۆی به ڕۆشنبیر ده زانێت و باسی چیرۆكی عاشقانه ی گه وره  گه وره ی 
ناو كتێبه كان ده كات، به ڵام من له واقیعدا عاشقی تۆم، من له واقیعدا شه یدای تۆم... هاتومه ته  ئه مدیوو 

پاڵم داوه ته  موحاجه ره كان و ڕووه و شار وه ستاوم.
هاوینم  كۆتاییه كانی شه وانی  هه میشه   من  منه ،  ئه مشه و خۆشترین شه وی  بنووسم،  بۆ  چیت 
خۆشده وێت، هه وایه كی فێنك له ده ریاچه كه وه  هه ڵده كات و به شاخه كه دا هه ڵده زنێت و دێته  ئه مدیو 
بۆ ئاسمانی شار، هه واكه  ئێستا له ڕووخسارمده دات، مانگ چه ند جوانه  به م شه وه  كه  ته نها وبێده نگ 
تیشكی  مانگه شه وه و  ئه و  له ژێر  هه ندێك  هاتووم  بیرمكردی،  زۆر  ئه مشه و  ده كات،  سه یری شار 
ڕووناكی ئه و باڵۆنانه دا ڕۆحی خۆم خاڵی بكه مه وه  لێت، ئێستا سه عات 10,59 ده قیقه یه و سه یری 

ئه و باڵۆنانه  ده كه م و خ......" 

